
Fuqia Jonë për të Zgjedhur
Mundësia A: Çfarë na mëson fuqia jonë për të zgjedhur rreth Perëndisë?

Lexo te 2 Nefi 2:14, 16 duke kërkuar atë që dha mësim 
Lehi rreth Perëndisë dhe lirisë sonë të zgjedhjes.

• Çfarë mësove?

• Pse është e rëndësishme ta kuptojmë se Perëndia na 
jep fuqinë për të vepruar vetë?

• Si të bën të ndihesh fakti që Ati Qiellor beson tek ti 
që t’i bësh vetë zgjedhjet?

Mendo për një shembull të një rasti kur e përdore 
lirinë e zgjedhjes në një mënyrë që e ndjeve se e kënaqi 
Atin Qiellor.

• Pse mendon që zgjedhja jote e kënaqi Perëndinë?

Mund të jetë e dobishme gjithashtu të sjellësh ndër 
mend çdo zgjedhje që ke bërë që mund të mos e ketë 
kënaqur Perëndinë dhe atë që ke mësuar prej tyre.

Mundësia B: Çfarë na ka dhënë Perëndia për 
të na ndihmuar të zgjedhim me urtësi?

Lexo te 2 Nefi 2:5, 13 dhe Moroni 7:16 duke kërkuar të 
vërtetat vijuese. Vër re se fjala “ligji” u referohet urdhë-
rimeve të Perëndisë.

Ne duhet ta njohim të mirën nga e keq ja për ta ush-
truar plotësisht lirinë tonë të zgjedhjes.

Duhet të kemi ligjin për të pasur lirinë e zgjedhjes.

• Çfarë mëson rreth Atit Qiellor dhe Jezu Krishtit 
nga e vërteta që Ata i japin gjithkujt mjaftueshëm 
njohuri për të mirën dhe të keqen sa për të qenë në 
gjendje që të zgjedhin të jenë të drejtë ose të ligj?

• Çfarë do të ndodhte po të mos kishte as ligj, as 
urdhërime?

Mundësia C: Pse ndiejmë kundërshtim për 
zgjedhjet tona të mira?

Lexo te 2 Nefi 2:11, 16, duke kërkuar të vërteta të tjera 
që dha mësim Lehi rreth lirisë së zgjedhjes.

• Çfarë gjete?

• Në planin e Atit Qiellor, pse mendon se 
kundërshtimi është një aspekt i nevojshëm i lirisë së 
zgjedhjes?

• Në çfarë mënyrash joshemi për të bërë zgjedhje të 
drejta e të gabuara?

Për të të ndihmuar ta kuptosh këtë të vërtetë, lexoje 
thënien vijuese nga Plaku Xhefri R. Holland, i Kuoru-
mit të Dymbëdhjetë Apostujve:

“Fëmijët e Perëndisë para lindjes 
nuk mund të bëhen si ai . . . pa 
fituar. . . përvojën tokësore në 
një vend ku edhe e mira edhe e 
keqja janë të pranishme. . . .

. . . Ne deshëm mundësinë për 
t’u . . . ballafaquar me të mirën dhe të keqen 
dhe të ishim të fortë mjaftueshëm për të 
zgjedhur të mirën. ( Jeffrey R. Holland, Christ 
and the New Covenant: The Messianic Message 
of the Book of Mormon [1997], f. 200, 204)

Mendo për mënyrat se si po mëson të zgjedhësh të 
mirën, edhe kur tundohesh nga e keq ja. Nëse dëshiron, 
mund t’i shkruash mendimet e tua në ditarin tënd të 
studimit. Nëse dëshiron, mund të përsiatësh mënyra se 
si mund të kërkosh ndihmë për çdo vendim që mund të 
duash të ndryshosh.

